
Pənahəli xan 1693-cü ildə İbrahimxə-
lil ağanın və Qızlarbəyim xanımın 
ailəsində  Qarabağın Alaqarğu kən-
dində anadan olub. Mirzə Camal 
Cavanşir bəy yazır: "Mərhum Pənah 
xanın əsil-nəsəbi Qarabağın Cavanşir 
еlindəndir. Bu еl qədim zamanlarda 
Türküstandan gəlmiş Bəhmənli еli-
nin bir qоlu оlan Sarıcalı оymağın-
dandır. Bunların ata-babaları Cavan-
şir еli arasında məşhur, adlı-sanlı, 
çörəkli, mal-dövlət və еhsan sahibi 
оlmuş adamlar idilər".

Qarabağda hakimiyyəti
1747-ci il iyulun 19-dan 20-nə keçən 
gecə Nadir şah öldürüldükdən sonra 
İranda mərkəzi hakimiyyət pis və-
ziyyətə düşdüyü üçün, o cümlədən 
Azərbaycanda xalq azadlıq hərəka-
tının qələbəsi üçün şərait yarandı. 
Azərbaycanda 20 müstəqil və yarım-
müstəqil xanlıqlar təşəkkül tapdı. 
Belə bir tarixi şəraitdə Pənahəli xan 
Qarabağ xanlığının əsasını qoydu. O, 
200-ə qədər süvari tərəfdarı ilə bir-
likdə Qarabağa gəlib özünü xan elan 

etdi. Pənahəli xan Xorasana və Gila-
na sürgün edilmiş Kəbirli, Cavanşir 
və başqa Qarabağ tayfalarının vətənə 
qayıtmağına şərait yaratdı. Pənahəli 
xan onları qarşılamaq üçün Azərbay-
can və İraq sərhədinə qədər gedib, 
onlara kömək göstərdi.
Beləliklə, böyük dövlətin sərhədlərin-
də öz müstəqilliyini inadla qoruyan 
kiçik bir müstəqil dövlət əmələ gəldi. 
Özünə yaxın və sədaqətli adamlarını 
ətrafına toplayıb  güclü qoşun yığa-
raq ona itaət etməyənləri müxtəlif 
yollarla və vasitələrlə özünə tabe et-
dirdi. Xalqın hörmətini qazandı.
Pənahəli xan xanlığı, var-dövlətini 
və özünü qorumaq üçün ilk olaraq 
müdafiə tədbirləri görməyə başla-
dı və bu səbəbdən etibarlı qala inşa 
etdirməyi qərara aldı. Pənahəli xan 
1748-ci ildə Kəbirli mahalında Bayat 
qalasını tikdirdi. Pənahəli xan şəhə-
rin bir çox adamları ilə birgə Bayat 
qalasında yerləşdi.
Bayat müharibəsindən sonra Pənahə-
li xan fikirləşdi ki, xanlığa daha eti-

barlı qala lazımdır. Çünki Bayat qa-
lasının strateji mövqeyi zəif, iqlimi 
isti olduğundan, orada uzun müddət 
böyük hərbi qüvvə saxlamaq müm-
kün deyildi. Buna görə də üç il sonra, 
1751-ci ildə Ağdamın 5–6 kilometr-
liyində yerləşən Şahbulaq adlanan 
yerdə inşaat işlərinə başlanıldı və ki-
çik qala-şəhər halına salındı,  Şahbu-
laq qalası inşa edildi və tədricən xan-
lığın ərazisi əlavə torpaqlar hesabına 
genişləndirildi. 
Azərbaycanda cərəyan edən ha-
disələr — feodal vuruşmaları göstər-
di ki, Şahbulaq qalası da o qədər 
qüvvətli sığınacaq deyil, nisbətən 
qüv vətli düşmənin "qurbanı" ola 
bilər. Pənahəli xan Şahbulaq qalası-
nın da etibarlı qala olmadığını görüb, 
yeni Şuşa qalasının inşası üçün da-
nışıqlar apardı. Pənahəli xan söy-
lənilən fikirləri nəzərə alaraq, yeni 
paytaxtın tikintisi üçün əmrlər ver-
di. Şahbulaq qalasında sakin olan-
ları, kənd əhalisi ilə köçürüb bura-
ya gətirdilər. Hər şəxsə yurd və yer 

verib xalqı sakitləşdirdilər. Pənahəli 
xan Şuşa qalasını tikdirib xanlığın 
iqamətgahına çevirdi. Qarabağ xan-
lığının ilk şəhəri olan Şuşanın siması 
Bərdə, Beyləqan, Bakı, Gəncə, Şəki 
və Şamaxı kimi ərazilərin memarlıq 
üslublarını özündə əks etdirib. Son-
ralar Pənahəli xan öz ailəsi üçün uca 
imarətlər və geniş binalar saldırdı. 
Hünərli ustalar, sənət sahibləri və iş 
bilən memarlar hasar, barı, bürc və 
divar çəkdilər. Pənahəli xan Şuşanın 
tikintisində Təbriz, Ərdəbil və başqa 
şəhərlərdən ustalar dəvət etmişdi. 
Sonralar həmin ustalar Şuşada qalıb 
yaşamışlar. Şuşa şəhəri XVIII əsrin 
ortalarında meydana çıxsa da, özü-
nün siyasi, iqtisadi və mədəni inkişa-
fına görə bir çox orta əsr Azəbaycan 
şəhərlərini qabaqladı.
Pənahəli xan 1763-cü ildə  Şirazda və-
fat etdi.
Pənahəli xan Bayat, Şahbulaq və Şuşa 
qalalarından əlavə, Əsgəran qalası və 
Qarabağ xan sarayının yaradıcısıdır. 
Hal-hazırda qalalar və xan sarayı ya-

rarsız vəziyyətdədir. Pənahəli xan 
Şuşa qalasını tikdirdikdən sonra, bu-
rada sikkəxana açdırmışdı. Həmçinin 
sikkəxanada pənahabad adlı sikkə 
də buraxılmağa başlamışdı. Pənaha-
bad sikkəsi və Şuşa qalasının parad 
qapısının açarı hal-hazırda Azərbay-
can Tarixi Muzeyində yerləşir.

Kornell Universitetinin (ABŞ), INSEAD Biznes 
məktəbinin (Fransa) və Ümumdünya Əqli Mül-
kiyyət Təşkilatının (ÜƏMT) birgə nəşri olan və 
bu il 132 ölkəni əhatə edən “Qlobal İnnovasiya 
İndeksi-2021” (Qİİ-2021) dərc edilib. Azərbay-
can ötən ilə (82-ci yer) nisbətən reytinqini 2 pil-
lə yaxşılaşdıraraq 80-ci yerə yüksəlib.
Bu barədə İqtisadi İslahatların Təhlili və Kom-
munikasiya Mərkəzinin (İİTKM) baş analitiki, 
iqtisad üzrə fəlsəfə doktoru Günay Quliyeva 
deyib. O bildirib ki, ilk dəfə 2007-ci ildə nəşr 
olunan hesabat professor Sumitra Dutta tərə-
findən yaradılıb. “Qlobal İnnovasiya İndeksi” 

(Qİİ) ölkələrin innovasiya qabiliyyətinə və mü-
vəffəqiyyətinə görə illik reytinq sıralamasıdır. 
Qİİ hesabatı korporasiyalar və dövlət rəsmilə-
ri tərəfindən ölkələri innovasiya səviyyələrinə 
görə müqayisə etmək üçün istifadə edilir. “Qİİ-
2021” reytinqi innovasiya fəaliyyətinin poten-
sialı, məhsuldarlığı və çərçivə şərtlərini əhatə 
edən 81 indikator əsasında tərtib olunub. Qİİ-nin 
dərc edilməsində əsas məqsəd innovasiya fəa-
liyyətinin stimullaşdırılması mexanizmlərinin 
qiymətləndirilməsi imkanlarının yaradılması-
dır.
“Ölkəmizin bu subindeks üzrə ən yaxşı nəti-
cəsi “Daxili bazarın inkişafı” blokundan əldə 
edilib (36-cı yer). Azərbaycan bu blokda “Kre-
dit” istiqamətində 33-cü yeri tutur, həmin is-
tiqamətə daxil olan “Kredit almağın asanlığı” 
göstəricisi üzrə bütün reytinq ölkələri arasında 
1-ci yerdə, “Mikromaliyyələşdirmə kreditləri” 
göstəricisi üzrə isə 13-cü yerdə qərarlaşıb. “İns-
titutlar” blokunun “Biznes-mühit” istiqaməti 
üzrə Azərbaycan 33-cü yerdə, “Biznesin baş-
lanmasının asanlığı” göstəricisi üzrə isə 9-cu 
yerdədir”, - deyə baş analtik qeyd edib.
“İnnovasiya nəticələri” subindeksinə dair “Ya-
radıcı fəaliyyətin nəticələri” bloku üzrə Azər-
baycanın Gürcüstan (74), Belarusiya (93), Ta-
cikistan (107), Qazaxıstan (110), Özbəkistan 
(113) və Qırğızıstanı (120) qabaqladığını deyən 
G.Quliyeva bildirib ki, ölkəmiz reytinqdə 67-ci 
yeri tutub. 

Bakı metropoliteninin “Bənövşə-
yi xətt”i üzrə Cəlil Məmmədqu-
luzadə küçəsində Heydər Əliyev 
adına İdman-Konsert Komplek-
sinin arxasındakı ərazidə yerləşə-
cək şərti adı “B-04” olan stansiya-
sının inşasına başlanılıb.
“Bakı Metropoliteni” QSC-dən 
bildirilib ki, “Bənövşəyi xət-
t”in “Memar Əcəmi” və “8 
Noyabr” stansiyalarında ol-
duğu kimi, burada da tikinti 
“Qruntda divar” üsulu ilə apa-
rılıb. Bu üsul ekoloji cəhətdən 
daha təmiz olması ilə yanaşı, 
məhdud məkanda inşaatın ef-
fektiv aparılmasına, habelə qə-
naətə nail olmağa imkan verir.
Bu üsulun tələblərinə uyğun 
olaraq, tikinti işlərinə qədər 
“Divarda qrunt”un monolit 

dəmir-beton panelləri quraş-
dırılıb. Ötən dövrdə 1010 və 
1021 metr uzunluğunda olan 
iki tunelin inşası da başa çat-
dırılıb.
Hazırda “Bənövşəyi xətt”in 

Xocəsən qəsəbəsində inşa 
olunan elektrik deposunda 
metropolitenin sayca 27-ci 
stansiyası yerləşəcək. “B-04” 
stansiyası isə metropolitenin 
28-ci stansiyası olacaq.

2021-ci il sentyabrın 1-nə res-
publika üzrə uçotda olan 1 
milyon 291 min 565 vergiödə-
yicisinin 87,8 faizi fiziki şəxs, 
12,2 faizi hüquqi şəxs və digər 
təşkilatlar olub.
Dövlət Vergi Xidmətindən ve-
rilən məlumata görə, 2020-ci 
ilin müvafiq dövrü ilə müqa-
yisədə vergiödəyicilərinin 
ümumi sayı 9,8 faiz artıb ki, bu 
artımın 91 faizi fiziki şəxslərin, 
9 faizi hüquqi şəxslərin hesabı-
nadır.
Hüquqi şəxs kimi uçotda olan 
vergiödəyicilərinin sayının 

artması əsasən (98,6 faiz) kom-
mersiya qurumları hesabına 
baş verib.
Kommersiya hüquqi şəxslərin 

88,4 faizi MMC, 1,5 faizi səhm-
dar cəmiyyət, 1,3 faizi koope-
rativ və sair formalarda yara-
dılıb.

Cari ilin yanvar-avqust aylarında pərakəndə ti-
carət şəbəkəsində istehlakçılara 26 milyard 460 
milyon manatlıq, o cümlədən 14 milyard 346,9 
milyon manatlıq ərzaq məhsulları, içkilər və tü-
tün məmulatları, 12 milyard 113,1 milyon ma-
natlıq qeyri-ərzaq malları satılıb.
Dövlət Statistika Komitəsindən verilən məlu-
mata görə, 2020-ci ilin müvafiq dövrü ilə müqa-
yisədə pərakəndə ticarət dövriyyəsi real ifadə-
də 2,7 faiz, o cümlədən ərzaq məhsulları, içkilər 
və tütün məmulatları üzrə 2,4 faiz, qeyri-ərzaq 
malları üzrə 3,1 faiz artım müşahidə olunub.
Ticarət şəbəkəsində bir ölkə sakini orta hesabla 
ayda 179,1 manatlıq ərzaq məhsulları, içkilər və 
tütün məmulatları, 151,2 manatlıq qeyri-ərzaq 
malları alıb.

2021-ci ilin avqust ayında iyul 
ayı ilə müqayisədə kənd təsərrü-
fatı məhsullarının istehsalçı qiy-
mətləri indeksi 99,9 faiz, o cüm-
lədən bitkiçilik məhsulları üzrə 
100,5 faiz, heyvandarlıq məhsul-
ları üzrə 99,3 faiz təşkil edib. Döv-
lət Statistika Komitəsindən bildi-
rilib ki, avqustda meşə təsərrüfatı 
məhsullarının istehsalçı qiymət-
ləri indeksi 100,7 faiz, balıq və di-
gər balıqçılıq məhsullarının isteh-
salçı qiymətləri indeksi isə 100,1 
faizə çatıb.


